



	
	

	
	

	Pagina:Poesie e satire di Pietro Buratti veneziano.pdf/216

	
		Da Wikisource

		


		

		
		

		Salta a ła navigasion
		Salta a ła riserca
		 Sta pagina la xe stà trascrita, ma la gà ancora da vegner rileta.  


Maledeti episodi! ma zà ò dito

     Che vogio sbabazarme in sto argomento.

     Solitario maestoso nel so sito

     A chi co mezzo franco entrava drento

     Senza sgarar d'un'ete el fiol pulito

     Dava col naso gran divertimento,

     E ghè sta qualche vedova vogiosa

     De tocar la proposide nervosa.

Co questa una monea butada in tera

     Servindoghe de man presto el chiapava,

     E se un'altra e pò un'altra ghe ne giera

     Ubidiente al custode el le brincava;

     Da una botiglia el stropolo de cera

     Senza tira bosson neto el cavava,

     E pò voltando el naso per de soto

     El la svodava in boca come un goto.

Una valdrapa strazza, disonor

     De spale che ne l'India e ne la China

     Porta in ziro l'istesso Imperator

     Se mai ghe chiapa el flato la matina,

     Suso più volte el se vedeva tor,

     E con inteligenza Elefantina

     Destirarsela quasi sora el dosso

     Perchè el paron po ghe montasse adosso.

E no de bote, ma de l'ose sola

     Se valeva el custode comandando,

     Che sto bravo anemal co la parola

     Generoso de cuor serve de bando;

     E se per apendice de la scuola

     Lo vedevi col naso andar scorlando

     Una mosina, l'anemal capiva

     Che la batua per el paron serviva.

